
Zer dugu homeopatiaren alde, zer kontra

Homeopatia 0so da gai eztabaidagarria gure artean: aldeko asko ditu, eta aurkari sutsuak ere
bai. Irratiko erreportaje batetik abiatuta gai hori izango dugu hizpide.

Bertan ariketa hauek egin ditzakezu:

- Homeopatiarekin duzun esperientzia komentatu.

- Erreportajearen hasiera entzun eta galderari erantzun.

- Ezaugarriak sailkatu eta ondoren audioa entzun erantzunak egiaztatzeko.

- Hitz batzuk emanda, homeopatiaren inguruko esaldiak osatu.

- Homeopatia Gizarte Segurantzan sartzearen aldeko edo kontrako ikuspuntua defendatu

1. Homeopatiari leporatzen diotena

Homeopatiari buruzko audioa entzun aurretik, jarri binaka eta komentatu honako hau:

- Joan al zarete inoiz homeopata (edo medikuntza alternatiboko) baten kontsultara?

Orain gai horri buruzko irratiko erreportajearen sarrera entzungo dugu.
Aukeratu erantzunik egokiena.

Audioaren hasieran, homeopatia moduko sasizientziek sortzen dituzten ondorioei buruz
hitz egiten du kazetariak. Hauetako zein ez du aipatzen?

[ Gaixoak engainatzen dituzte.
[ Heriotza eragin dezakete.

[] Kalte ekonomikoak sortzen dizkiote Gizarte Segurantzari. 1 irratia

2. Medikuntza ofiziala ala homeopatia?

Ondorengo ezaugarriak zerekin lotuko zenitzuke: medikuntza ofizialarekin ala homeopatiarekin?

Medikuntza

Ezaugarriak ofiziala

Homeopatia

1. Sintomei bakarrik erreparatzen die.

2. Pertsona osotasunean hartzen du.

3. Denborarekin pasatzen diren sintomekin jokatzen du.

4. Alderdi emozionalari garrantzia ematen dio.

5. Multinazionalen esku dago.

6. Medikamenduek ez dute albo-ondoriorik.

Ondoren, entzun aurreko audioa eta egiaztatu erantzunak. Asmatu al duzu?

3. Erreparatu lexikoari

Osatu beheko taula, homeopatiaren aldeko eta kontrako esaldiak osatuz. Horretarako, jarritako
hitzetatik abiatu eta dagokien aditza aukeratuz osatu esaldiak (erantzun bat baino gehiago egon
daitezke ondo).

Erreparatu idatzita daukazunaren deklinabideari, horrek pistaren bat emango dizu.

Aukeratu beharreko aditzak: baliatu - eduki - egon - engainatu — eragin - hartu - kalte egin - kontuan hartu

Adibidea: Homeopatiak heriotzak..... eragiten ditu.

HOMEOPATIAREN KONTRA:
.1- Homeopatiak gaixoak

2- Gaixoen osasunari

3- Homeopatia plazebo efektuaz

4- Homeopatiak ebidentzia zientifikorik

HOMEOPATIAREN ALDE

1- Homeopatiak alderdi emozionala
2- Pertsona osotasunean

4- Homeopatiak albo-ondoriorik

4. Eztabaida bizian

Homeopatiaren aldeko eta kontrako arrazoiak entzun ditugu irratiko programan. Horri segida
emanez, orain eztabaida egingo dugu gelakoen artean puntu honen inguruan:

Homeopatiak Gizarte Segurantzaren barruan egon behar luke?

Jarri talde txikitan eta ikuspuntu bat defendatu behar duzue: alde edo aurka.

Hasteko, elkartu ikuspuntu bera defendatuko duzuenok elkarrekin eta osatu zerrenda bat, arrazoiak
emanez (audioko argumentuak erabil ditzakezue eta osatu). Ondoren jarri taldeka eta ekin eztabaidari.

@ Ni Gizarte Segurantzan sartzearen kontra nago; izan ere...

¥ Ba nik sartuko nuke. Frantzian barruan badago, hemen zergatik ez?

Komentatu talde osoaren aurrean talde txikitan eztabaidatutakoa. Zein ikuspegi da nagusi?

ERANTZUNAK

1. Homeopatiari leporatzen diotena [kaite ekonomikoak sortzen dizkiote Gizarte Segurantzari.

2. Medikuntza ofiziala ala homeopatia? | Medikuntza

. Homeopatia
ofiziala P

1-5 2-3-4-6

3. Erreparatu lexikoari Homeopatiaren kontra:
1- Homeopatiak gaixoak engainatzen ditu.
2- Gaixoen osasunari kalte egiten dio.
3- Homeopatia plazebo efektuaz baliatzen da.
4- Homeopatiak ebidentzia zientifikorik ez dauka.

Homeopatiaren alde:

1- Homeopatiak alderdi emozionala kontuan hartzen du.
2- Pertsona osotasunean hartzen du.

3- Homeopatiak albo-ondoriorik ez dauka.

TRANSKRIPZIOA

ESATARIA 1. Osasun-munduan sekulako eztabaidak eragiten dituen gaia da homeopatia. Aldekoak nahiz
kontrakoak eragiten ditu, oso sutsuak gainera. Berriki, homeopatiaren kontra dauden medikuen postura atera
da berriz ere plazara. Mediku-talde batek gutuna bidali zion Espainiako Osasun ministroari, sasizientzien
kontrola exijitzen zion gutun bat igorri zion. Gutuna, zientzia eta medikuntza alorreko 400 profesionalek
sinaturiko gutun irekia da.

Elkarte honen hitzetan sasizientziek, edo zientzia faltsu edo gezurrezkoek, heriotzak eragiten dituzte, gaixoak
engainatzen dituzte eta kalteak eragiten dizkiote bai osasunari baita gaixoen ekonomiari ere. Argitu
sasizientziak edo pseudozientzia moduan ezagutzen diren terapiak, besteak beste, direla: alkimia, astrologia,
Feng Shuia eta lehen aipatu dugun homeopatia.

Esther Murelaga gure lankideak homeopatiari buruzko iritziak bildu ditu segidan entzungo dugun
erreportajean.

ESATARIA 2. Amaia Urrutia mediku pneumologoarekin hitz egin dugu.

AMAIA URRUTIA. Aber, homeopatia baliatzen da hori, plazebo-efektua, alde batetik, eta gero beste aldetik
ere, denbora-efektua, edo denbora-faktorea. Badago sintoma asko ba denborarekin -sintoma inespezifikoak
edo, edo gaixotasun oso arinak, ez?, katarroak bezalakoak- ba denborarekin berez sendatu egiten direla. Beraz,
ba hori, tratamendu edo pilula hauek askotan hori erabiltzen dute, ez?, ba denbora-faktorea eta plazebo-
efektua ba efektiboak direla esateko, ez?; baina berez ez dago ikerketa zientifikorik horren atzetik ba ikusteko
ba benetan efektiboak direla, ez?

ESATARIA 2. Kontrara Iiigo Altuna mediku homeopata dago. Homeopatia zer den galdetu diogu.

INIGO ALTUNA. Sendatzeko sistema bat, pertsona konprenitzeko sistema bat, eta oso kontuan hartzen
duena, badakizu, guk ikasi genuen medikuntzan aspektu emozionala ez da oso kontuan hartzen eta
homeopatian bai. Hau da sistema bat sendatzeko, prebenitzeko eta batez ere -nola esaten dute batzuek?-,
medikuntza suabe bat, efektu sekundariorik gabekoa. Eta hori oso onuragarria da pertsonentzako.

ESATARIA 2. Aste honetan bereziki, baina aspaldi honetan Espainian homeopatia eta medikuntza
konbentzionalaren arteko liskarraren atzean, bere iritziz, zer dagoen azaldu du.

INIGO ALTUNA. Ekonomia aldetik dago xextra. Hor daude atzean multinazionalak: Roche, Bayer... Horiek
denak. Eta klaro, horiek ezin dute onartu pertsonak beste ikuspegi bat edo beste irizpide bat edukitzea.

ESATARIA 2. Homeopatek beste paradigma batekin jokatzen dutela dio Altunak, beraiek pertsona bere
osotasunean aztertzen dutela azaldu du, pertsona horren egoera osoa hartzen dutela kontuan zerbait
errezetatu aurretik. Eta medikuntza konbentzionalak, bestalde, sintomekin jokatzen duela, gaixotasuna nondik
etor dakiokeen aztertu gabe, eta horrela heltzen dela jendea homeopatarengana, medikuntza konbentzionalean
kateatuta geratu ostean.

INIGO ALTUNA. Eta nik beti esaten dut guregana % 80 ez dira etortzen homeopatiaren oinarriak irakurrita
konbentzitu direlako, anbulategian soluzionatu ezin diena guk soluzionatzen diegulako gehienetan.

